
MALTA

QORTI CIVILI
PRIM" AWLA
(GURISDIZZJONI KOSTITUZZJONALLI)

ONOR. IMHALLEF
GIANNINO CARUANA DEMAJO

Seduta ta' -1 ta' Lulju, 2011

Referenza Kostituzzjonali Numru. 55/2010

Michael u Cecilia konjugi Xerri
Versus

Av. Michelle Tabone fil-kwalita taghha ta’ Ekonomu
tal-E¢cellenza tieghu Monsinjur Arcisqof Pawl
Cremona fil-kwalita tieghu ta’ Amministratur tal-Kurja
Arciveskovili ta’ Malta u tal-Beni tal-Entijiet
Ekklesjastici ta’ Malta annessi mal-istess Kurja u tal-
guspatronat lajkali ta’ Sant’Antnin Abbati delli
Navarra kif ukoll Richard Stagno Navarra bhala attwali
pussessur tal-imsemmi guspatronat lajkali ta’
Sant’Antnin Abbati delli Navarra u b’dikriet tal-31 ta’
Awissu 2010 saret trasfuzjoni tal-gudizzju fisem
James Stagno Navarra fismu proprju u bhala
mandatarju ta’ hutu msefrin Peter Stagno Navarra u
ta’ Stephen Stagno Navarra, Adrian Stagno Navarra,
Patrick Stagno Navarra u Lorraine mart Manuel

Portelli stante I-mewt ta’ Richard Stagno Navarra fil-
mori tal-kawza

1. Din  hija referenza mill-Qorti  tal-Magistrati
(Ghawdex), Gurisdizzjoni Superjuri, Sezzjoni Generali
maghmula taht l-art. 4(3) tal-Att dwar il-Konvenzjoni
Ewropeja [Kap. 319]. Ir-referenza saret fis-17 ta’
Settembru 2010 fkawza dwar il-konverzjoni ta’ enfitwesi
temporanja fwahda perpetwa taht I-art. 12 tal-Ordinanza li
tnehhi I-Kontroll tad-Djar [Kap. 158] f'dawn it-termini:

«i.  F'dan il-kaz bil-korrispettiv li jista’ jirCievi d-direttarju
......... bl-applikazzjoni tal-artikoli 12(4), (5) u (6) tal-Kap.
158 ghall-interferenza fil-proprjeta tieghu u li jikkonsisti
fkontroll ta’ uzu tal-istess proprjeta, inzammx il-principju
ta’ proporzjonalita bejn il-ntigijiet tal-komunita in generali u
dak tal-privat ghat-tgawdija pacifika tal-proprjeta kif protett
bl-Artikolu 1 tal-Ewwel Protokoll tal-Konvenzjoni
Ewropeja?

«ii. Jekk f'dan il-kaz partikolari I-artikoli 12(4), (5) u (6)
jammontawx ghal vjolazzjoni tad-dritt fondamentali [tal-
atturi] ghat-tgawdija pacifika tal-proprjeta kif protett bl-
Artikolu 1 tal-Ewwel Protokoll tal-Konvenzjoni Ewropeja?»
2. ll-fatti relevanti sehhew hekk: B’kuntratt tas-26 ta’
Jannar 1891 gasam art fil-Qala, Ghawdex, li fuqu llum
hemm il-fond numru Aussie Cottage, Triqg il-Kuncizzjoni, il-
Qala, kien inghata b’enfitewsi temporanja mill-konvenuti
lill-awturi tal-atturi. Meta ghalaq i¢c-¢ens fAwissu tal-1990,
l-atturi kienu joqoghdu f'dak il-fond bhala r-residenza
ordinarja taghhom. Billi huma ¢ittadin ta’ Malta, I-atturi
jippretendu illi, bis-sahha ta’ dak li tghid I-Ordinanza li
tnenhi [-Kontroll tad-Djar (Kap. 158), huma jikkonvertu I-
enfitewsi temporanja fwahda perpetwa, b’¢ens fis-sena li
jkun sitt darbiet dags dak originali u rivedibbli kull hmistax-
il sena kif trid il-ligi. Billi I-atturi ighid illi s-sehem ta’ ¢ens
fuq il-fond originalment kien ta’ seba’ euro u hamsa u
hamsin ¢entezmu (€7.55) fis-sena, wara |-konverzjoni jigi
hamsa u erbghin euro u disgha u ghoxrin ¢entezmu
(€45.29) fis-sena’.

3. ll-konvenuti ressqu l-e¢¢ezzjoni, fost ohrajn, illi d-
dispozizzjonijiet tal-Kap. 158 li fughom jistrieh I-attur jiksru

d-dispozizzjonijiet |i jharsu d-drittijiet fondamentali,
partikolarment l-art. 1 tal-Ewwel Protokoll tal-Konvenzjoni
Ewropea ghall-Protezzjoni tad-Drittijiet tal-Bniedem u tal-
Libertajiet Fondamentali [“I-Ewwel Protokoll™]:
ARTIKOLU 1

Kull persuna naturali jew persuna morali ghandha dritt
ghat-tgawdija pacifika tal-possedimenti taghha. Hadd ma
ghandu jigi ipprivat mill-possedimenti tieghu hlief fl-
interess pubbliku u bla hsara tal-kundizzjonijiet provduti
bil-ligi u bil-prin¢ipji generali tal-ligi internazzjonali.

|zda d-disposizzjonijiet ta’ qabel ma ghandhom b’ebda
mod inaqgsu d-dritt ta’ Stat li jwettaqg dawk il-ligijiet li
jidhrulu xierga biex jikkontrolla I-uzu ta’ proprjeta skond I-
interess generali jew biex jizgura I-hlas ta’ taxxi jew
kontribuzzjonijiet ohra jew pieni.
4, ll-qorti li quddiemha gieghda tinstema’ |-kawza issa
irreferiet il-kwistjoni quddiem din il-gorti. Waqt is-smigh
quddiem din il-gorti I-partijiet flimkien ipprezentaw nota” i
biha jagblu illi meta ghalaq i¢-¢ens fl-1990 il-fond kien
jiswa mija u sitta u ghoxrin elf euro (€126,000) u llum
jiswa hames mija u tmienja u sittin elf euro (€568,000). II-
partijiet ipprezentaw ukoll noti ta’ osservazzjonijiet biex
ifissru I-fehma taghhom dwar il-meritu ta’ din ir-referenza.
5. ll-pozizzjoni legali, kif — imfissra  mill-Qorti
Kostituzzjonali fis-sentenza moghtija fis-7 ta’ Di¢embru
2009 in re Josephine Bugeja et versus Avukat Generali et,
hija illi d-dispozizzjonijiet tal-art. 12 (4), (5) u (6) tal-Kap.
158, li jcahhdu lid-direttarju mill-jedd li jiehu lura I-pussess
materjali tal-proprjeta fi tmiem enfitewsi temporanja ghax
jaghti lill-utilista I-jedd li jikkonverti dik I-enfitewsi fwahda
perpetwa — bil-jedd ukoll taht I-art. 1501 tal-Kodi¢i Civili illi
jifdi ¢-¢ens wara l-ewwel revizjoni — jistghu jiksru I-jedd
tad-direttarju mhares taht I-art. 1 tal-Ewwel Protokoll jekk
iI-kumpens li jinghata I-utilista, viz. i¢-Cens mizjud b’sitt
darbiet, ma jkunx bizzejjed biex jinzamm dak il-proporzjon
bejn I-interessi tas-sid u dawk tal-komunita li huwa
mehtieg biex [-indihil fil-proprjeta jitgies legittimu u
gustifikat bhala kontroll mill-istat tal-uzu tal-proprjeta fl-
interess generali:

«b5. ... ... ghalkemm il-Konvenzjoni Ewropeja tant I-
Artikolu 1 tal-Ewwel Protokoll ma tipprovdix b’mod
espress ghall-kumpens fejn ikun hemm interferenza tal-
Istat fit-tgawdija tal-proprjeta tal-privat, dan id-dritt huwa
insitu fil-protezzjoni moghtija mill-istess Konvenzjoni, u
huwa wkoll rikonoxxut in bazi ghall-prinCipju ta’ the
requirement of proportionality between the demands of
the general interest of the community and the
requirements of the protection of the individual’s
fundamental rights. ... ... ...

«56 ... ... ... dan ir-rekwizit ta’ proporzjonalita irid dejjem
jirrizulta sabiex l-intervent ossia interferenza tal-Istat fit-
tgawdija tal-proprjeta tal-privat ma tammontax ghall-
vjolazzjoni tad-dritt fondamentali protett fl-Artikolu 1 tal-
Ewwel Protokoll tal-Konvenzjoni.»

6. Fid-dawl ta’ dan, il-Qorti tal-Magistrati (Ghawdex)
irreferiet ghal din il-gorti I-mistogsija jekk, fil-kaz tallum, il-
kumpens li jirCievi d-direttarju fil-forma ta’ zjieda fi¢-Cens
huwiex bizzejjed biex tithares il-proporzjonalita i trid il-ligi
u jekk l-applikazzjoni ghall-kaz tallum tal-art. 12(4), (5) u
(6) tal-Kap. 158 tiksirx il-jedd fondamentali tad-direttarju
mhares tant l-art. 1 tal-Ewwel Protokoll.

7. Din il-qgorti tibda biex tghid illi ghalkemm taqgbel mal-
interpretazzjoni tal-ligi — safejn relevanti ghall-kaz tallum —
kif imfissra fis-sentenza ta’ Bugeja v. Avukat Generali et
tagbel ukoll mal-attur illi ladarba stare decisis ma huwiex
parti mil-ligi taghna, is-sentenza jista’ jkollha biss
auctoritas rerum similiter iudicatarum u ma torbotx lil din il-
gorti. Fil-kaz tallum dan huwa biss ta’ interess
akkademiku ladarba I-qorti tagbel mal-interpretazzjoni tal-
ligi moghtija f'dik is-sentenza u ghalhekk tagbel mal-qorti li
ghamlet ir-referenza illi, essenzjalment, hija mehtiega biss
twegiba ghall-mistogsija maghmula fir-referenza.

8.  Ghandu jinghad ukoll illi I-kompitu ta’ din il-qorti fil-
proc¢edura tallum huwa Ili twiegeb ghall-mistogsijiet
maghmula fir-referenza u ghalhekk, strettament, ma
ghandhiex tqis konsiderazzjonijiet ohra. Madankollu, billi
I-kwistjoni mgajma mill-atturi dwar jekk id-dispozizzjonijiet
tal-art. 1 tal-Ewwel Protokoll japplikawx ratione temporis
jista’ jkollha effett fuq it-twediba li tista’ taghti din il-qorti —
billi ma jistax jinghad illi jkun hemm ksur ta’ dispozizzjoni
tal-ligi li ma kinitx fis-senh meta graw il-fatti li bihom

allegatament sar il-ksur — il-gorti hija tal-fehma illi ghandha
tghid illi ma hux minnu illi, jekk hemm ksur tal-jedd tad-
direttarju, dan sehh gabel it-30 ta’ April 1987, meta saret
gustizzjabbli fil-grati ta’ Malta il-Konvenzjoni Ewropea
ghall-Protezzjoni tad-Drittijiet tal-Bniedem u tal-Libertajiet
Fondamentali, ghax jekk kien hemm ksur dan sehh mhux
meta dahal fis-sehh l-art. 12 tal-Kap. 158 fl-1979 izda
fAwissu tal-1990 meta kellha ssehn il-konverzjoni tac-
¢ens ladarba ma hijiex il-ligi nfisha izda l-applikazzjoni
taghha fil-kaz partikolari li tista’ jkun bi ksur tal-art. 1 tal-
Ewwel Protokoll.

9. Min-naha l-ohra, hija irrelevanti s-sottomissjoni tal-
atturi illi ma hemmx prova dwar min mill-konvenuti huwa
d-direttarju, u langas prova illi d-direttarji huma tassew il-
konvenuti u mhux terzi. Bla ma nghidu xejn dwar il-fatt illi
kienu l-atturi stess li harrku lill-konvenuti — bhala direttarji
— biex jersqu ghall-pubblikazzjoni tal-att ta’ konverzjoni, u
ghalhekk geghdin implicitament jammettu li huma tassew
is-sidien, din il-kwistjoni tidhol fil-kompetenza mhux ta’ din
il-qorti izda tal-gorti li ghamlet ir-referenza, u huwa wkoll
filkkompetenza ta’ dik il-qorti li taghzel meta taghmel ir-
referenza, jekk hux qabel jew wara li tkun tat decizjoni fuq
kwistjonijiet ohra li jolqtu I-meritu. Ghandu jinghad ukoll
illi, kif jixhed il-verbal tas-seduta tal-5 ta” Marzu 2010
quddiem il-qorti li ghamlet ir-referenza®, kien bi gbil bejn il-
partijiet illi “f'dan l-istadju I-kwistjoni dwar min hu legittimu
kontradittur ghandha tibga’ impregudikata”.

10. Nghaddu issa, mela, biex ingisu I-meritu tar-
referenza li, kif rajna, essenzjalment huwa jekk, fil-kaz
tallum, il-kumpens li jirCievi d-direttarju fil-forma ta’ zjieda
fic-Cens huwiex bizzejjed biex tithares il-proporzjonalita li
trid il-ligi u jekk l-applikazzjoni ghall-kaz tallum tal-art.
12(4), (5) u (6) tal-Kap. 158 tiksirx il-jedd fondamentali
tad-direttarju mhares tanht l-art. 1 tal-Ewwel Protokoll.

11. Fil-kaz tallum is-sidien taw il-fond b’enfitewsi
temporanja flI-1891 bil-hsieb illi jehduh lura hieles u bil-
benefikati fl-1990. Issa, b’effett tal-art. 12 tal-Kap. 158,
tilfu dan il-jedd li jiendu hwejjighom lura u minflok, bhala
kumpens talli sejrin jiccahhdu mill-jedd li jiendu lura

hwejjighom, sejrin jiehdu hamsa u erbghin euro u disgha u
ghoxrin ¢entezmu (€45.29) fis-sena.

12. lz-zmien relevanti biex tqgis I-element ta’
proporzjonalita bejn dak li sejrin jiendu d-direttarji u dak i
sejrin jitifu huwa z-zZmien meta sehhet il-konverzjoni fl-
1990. Rajna illi I-partijiet gablu illi dak iz-zmien il-fond kien
jiswa mija u sitta u ghoxrin elf euro (€126,000).
Ghalkemm din hija stima tal-valur kapitali mhux tal-valur
ta’ kull sena, ma tridx wisq biex tara illi hlas ta’ hamsa u
erbghin euro u disgha u ghoxrin ¢entezmu (€45.29) fis-
sena b’kumpens ghat-telfien tal-jedd li jittiehed lura fond li
jiswa mija u sitta u ghoxrin elf euro (€126,000) b’ebda
definizzjoni tal-kelma ma jista jitgies li huwa kumpens
xieraq u proporzjonat, hu kemm hu tajjeb il-ghan socjali
tal-ligi li bis-sahha taghha dan gieghed isir.

13. Dan in-nuggas ta’ proporzjonalita jidher aktar meta
tqis illi I-utilista jkollu zmien ta’ sena wara kull revizjoni tac-
cens, li ssehh kull hmistax-il sena, biex jifdi ¢-cens. F’kull
revizjoni ¢-Cens jista’, fl-ahjar ipotesi ghas-sid, isir id-
doppju ta’ kemm kien minnufih gabel. L-ewwel revizjoni
kellha ssehh fl-2005 meta [-indi¢i tal-inflazzjoni kien
684.88, imgabbel ma’ 456.61 fl-1990 meta kellha ssehh il-
konverzjoni. Ghalhekk flI-2005 i¢-Cens kellu jizdied ghal
sebgha u sittin euro u tlieta u disghin ¢entezmu (€67.93).
Kapitalizzat bi tlieta fil-mija (3%) — ir-rata ta’ mghax i
kienet tinghata fuq kontijiet bankarji marbutin ghal sena kif
irid l-art. 1501(2) tal-Kodi¢i Civili — dan jaghti prezz ghall-
fidwa ta’ elfejn, mitejn u erbgha u sittin euro u tlieta u tletin
centezmu (€2,264.33), meta |-valur kapitali tal-fond kien
certament zdied minn mija u sitta u ghoxrin elf euro
(€126,000), tant li I-partijiet jagblu li llum jiswa hames mija
u tmienja u sittin elf euro (€568,000). Dan qieghed
jinghad mhux ghax is-setgha tal-utilista li jifdi ¢-¢ens huwa
xi element determinanti biex tingered il-proporzjonalita li
trid il-ligi — ghax in-nuggas ta’ proporzjonalita jibga’ jidher
ukoll jekk i¢-cens jibga’ ma jinfediex — izda ghax is-setgha
tal-utilista i jifdi hija wahda mill-konsegwenzi tal-
konverzjoni u ghalhekk ma tistax ma titqgiesx ukoll, Kif
jippretendu l-atturi fin-nota ta’ osservazzjonijet taghhom.
14. Fil-fehma tal-qorti, ghalhekk, it-twegiba ghall-
mistogsijiet tar-referenza hija ¢ara: ma hemm ebda
proporzjonalita bejn il-kumpens |i jinghata d-direttarju u

dak li gieghed jigi m¢ahhad minnu fl-interess generali.
Dak il-kumpens ghalhekk ma jistax jitgies wiehed xieraq u,
anzi huwa “manifestament irragonevoli”.

15. Ghal dawn ir-ragunijiet il-qorti hekk twiegeb ghall-
mistogsijiet maghmula mill-Qorti tal-Magistrati (Ghawdex)
Gurisdizzjoni Superjuri, Generali:

a. il-kumpens |i jinghata d-direttarju fil-forma ta’
zjieda fi¢-Cens ta’ kull sena li jithallas wara I-konverzjoni
ma huwiex xierag ghax ma huwiex bizzejjed biex tithares
il-proporzjonalita bejn I-interessi tas-sid u l-interess
generali; u

b. l-applikazzjoni tal-art. 12(4), (5) u (6) ghall-kaz
tallum twassal ghal ksur tal-jedd tad-direttarju mhares taht
l-art. 1 tal-Ewwel Protokoll.

16. Tordna li l-atti jintbaghtu lura lill-gorti li ghamlet ir-
referenza sabiex jitkompla s-smigh quddiemha fid-dawl
tat-twegibiet moghtija fuq. L-ispejjez ta’ dan I-episodju
jkunu regolati skond I-ezitu tas-sentenza li tinghata fil-
kawza li minnha saret ir-referenza.

< Sentenza Finali >

